
Numri i lëndës: 2023:127300 

Datë: 18.03.2024 

Numri i dokumentit:     05463509 

 

PAKR.nr.104/2024 

 

NË EMËR TË POPULLIT 

 

GJYKATA E APELIT E KOSOVËS, Departamenti i Krimeve të Rënda – kolegji i përbërë 

nga gjyqtarët Vaton Durguti, kryetar i kolegjit, Afërdita Bytyçi dhe Zyhdi Haziri - anëtarë, me 

pjesëmarrjen e bashkëpunëtores profesionale Fitore Batatina, në çështjen penale kundër të 

akuzuarit A.E. nga F.K. Rr. “A.Z.”, nr..., për shkak të veprës penale, Blerja, posedimi, 

shpërndarja dhe shitja e paautorizuar e narkotikëve, substancave psikotrope dhe analoge nga neni 

267 par.1 të KPK-së, dhe të akuzuarit E.B. nga fshati H., Komuna F.K. për shkak të veprës 

penale, Posedim i paautorizuar i narkotikeve, substancave psikotrope ose analoge nga neni 269 

par.2 të KPK-së, duke vendosur përkitazi më ankesën e mbrojtësit të akuzuarit A.E., av. Sh.Z. të 

paraqitur kundër aktgjykimit të Gjykatës Themelore në Prishtinë - Departamenti i Krimeve të 

Rënda, PKR.nr.334/2023, datë 18.12.2023, në seancën e kolegjit të mbajtur konform dispozitës 

së nenit 390 të Kodit të Procedurës Penale, më datë 11.03.2024, mori këtë: 

 

A K T GJ Y K I M 

 

REFUZOHET si e pabazuar ankesa e mbrojtësit të akuzuarit A.E. av. Sh.Z. ndërsa aktgjykimi 

i Gjykatës Themelore në Prishtinë - Departamenti i Krimeve të Rënda, PKR.nr.334/2023, datë 

18.12.2023, VËRTETOHET.  

                  A r s y e t i m  

 

Gjykata Themelore në Prishtinë - Departamenti i Krimeve të Rënda, më aktgjykimin, 

PKR.nr.334/2023, datë 18.12.2023, të akuzuarin A.E. e ka shpallur fajtor për veprën penale, 

Blerja, posedimi, shpërndarja dhe shitja e paautorizuar e narkotikëve, substancave psikotrope 

dhe analoge nga neni 267 par.1 të KPK-së, dhe të akuzuarin E.B. e ka shpallur fajtor për veprën 

penale, Posedim i paautorizuar i narkotikeve, substancave psikotrope ose analoge nga neni 269 

par.2 të KPK-së, dhe i ka gjykuar si në vijim: 

Të akuzuarin A.E. me dënim me burgim në kohëzgjatje prej dy (2) vit, në të cilin dënim do t'i 

llogaritet edhe koha e kaluar në paraburgim nga data 05.06.2023 deri me date  05.12.2023, dënim 

të cilin i akuzuari do të fillojë ta mbajë në afat prej 15 ditëve pas plotfuqishmërisë se aktgjykimit, 

dhe dënim me gjobë në shumë prej pesëqind (500) euro, dhe të akuzuarin E.B. me dënim me 

gjobë në shumë prej pese qind (500) euro.  

Janë obliguar të akuzuarit, secili veç e veç, që dënimin e shqiptuar me gjobë të precizuar si në 

dispozitiv të aktgjykimit të ankimuar ta paguaj jo me larg se tre (3) muaj pas plotfuqishmërisë 

së aktgjykimit. Nëse të akuzuarit nuk dëshirojnë ose nuk mund ta paguajnë gjobën, gjykata mund 

të zëvendësojë dënimin me gjobë me dënim me burgim. Kur dënimi me gjobë zëvendësohet me 

dënimin me burgim, njëzet (20) euro gjobë llogaritet e barabartë me një (1) ditë burgim.  

 

Të akuzuarit janë obliguar që secili veç e veç të paguajë shpenzimet e procedurës penale sipas 

llogarisë përfundimtare të gjykatës dhe atë në emër të paushallit gjyqësor shumën prej pesëdhjetë 

(50) euro, si dhe në emër të Fondit për kompensimin e viktimave të krimit, shumën prej 

pesëdhjetë (50) euro, ashtu që secili i akuzuar veç e veç në tërësi shumën prej njëqind (100 €) 

euro, obligohet të paguaj brenda afatit prej pesëmbëdhjetë (15) ditësh nga plotfuqishmëria e këtij 

aktgjykimi. 

 

Gjykata në mbështetje të nenit 276 par.1 dhe 2 të KPPRK-së, si dhe nenit 267 par.5 të Kodit 

Penal të Republikës se Kosovës, ka urdhëruar konfiskimin e përhershëm të sendeve të 

sekuestruara nga i akuzuari A.E. sipas vërtetimeve mbi sekuestrimin e përkohshëm të sendeve, 

me nr. te rastit 2023-AE-0767, të datës 05.06.2023, dhe i sendeve të sekuestruara nga i akuzuari 

E.B. sipas vërtetimeve mbi sekuestrimin e përkohshëm të sendeve, me nr.të rastit 2023-AE-0767, 

të datës 05.06.2023, si në vijim: substancat narkotike të llojit marihuan në peshe prej 3.11 gram,  

substancat narkotike të llojit marihuan në peshe prej 0.71 gram. 

 

Është urdheruar Policia e Kosovës - DHTN1/DKKO në Prishtinë, që pas plotfuqishmërisë së 

këtij aktgjykimi të bëjë shkatërrimin (asgjësimin) e sasisë së lartpërmendur të substancës 

narkotike të konfiskuar, e që në polici evidentohen sipas numrit të rastit 2023-AE-0767.  

Kundër këtij aktgjykimi në afatin ligjor ankesë ka ushtruar:  

Mbrojtësi i të akuzuarit A.E. av. Sh.Z. për shkak të vendimit mbi sanksionin penal, me propozim 

që Gjykata Apelit e Kosovës, t’a aprovoj të bazuar ankesën dhe aktgjykimin e ankimuar t’a 

ndryshoj ashtu që të akuzuarit A.E. ti shqiptoj dënim me të butë. 

Prokuroria e Apelit më parashtresën me shkrim, PPA/I.nr.115/2024, datë 26.02.2024, ka 

propozuar që ankesa e mbrojtësit të akuzuarit A.E., av. Sh.Z. të refuzohet si e pabazuara, ndërsa 

aktgjykimi i Gjykatës Themelore në Prishtinë – Departamenti për Krime të Rënda, 

PKR.nr.334/2023, datë 18.12.2023, të vërtetohet. 

Gjykata e Apelit caktoj dhe mbajti seancën e kolegjit në pajtim me dispozitën e nenit 390 të 

KPPRK-së, në të cilën morën pjesë, i akuzuari A.E. dhe mbrojtësi i tij, av.Sh.Z. si dhe i akuzuari 

E.B. ndërsa mbrojtësja e të akuzuarit E.B. av. N.G. – Rr. dhe Prokurori i Apelit edhe pse të 

njoftuar në mënyrë të rregullt nuk morën pjesë në seancë. Gjatë seancës mbrojtësi i të akuzuarit, 

A.E. av.Sh.Z. pasi elaboroj pretendimet ankimore të parashtruara në ankesë, mbeti pranë 

propozimit të bërë në ankesë. I akuzuari A.E. mbështeti mbrojtësin e tij duke i propozuar 

Gjykatës së Apelit që t’ia zbusë dënimin. I akuzuari E.B. propozoj që aktgjykimi i ankimuar të 

vërtetohet. 

 

Gjykata e Apelit pasi që ka studiuar aktgjykimin e ankimuar, pretendimet ankimore të mbrojtësit 

të akuzuarit, propozimin e Prokurorisë së Apelit, dhe duke analizuar shkresat e lëndës në këtë 

çështje penale në vështrim të nenit 394 paragrafi 1 të Kodit të Procedurës Penale, gjeti se: 

 

Ankesa nuk është e bazuar.  

Pretendimet ankimore 

Mbrojtësi i të akuzuarit A.E. av. Sh.Z. në ankesë pretendon se gjykata e shkallës së parë me 

rastin e caktimit të llojit dhe lartësisë së dënimit nuk ka vlerësuar drejtë rrethanat lehtësuese dhe 

ato se: i akuzuari ka pranuar fajesinë në mënyrë vullnetare, ka shprehur keqëardhje dhe ka 

kërkuar falje, ku edhe vetë prokurori në aktakuzë ka cekur si rrethanë lehtesuese sinqeritetin e të 

akuzuarit dhe pendimin e tij. Se sasia e narkotikut që i është gjetur të akuzuarit është shumë e 

vogël, andaj duke parë se qëllimi i dënimit mund të arrihet edhe me një dënim me të butë dhe se 

qëllimi i dënimit është rehabilitues e jo hakëmarrës i propozon Gjykatës së Apelit që ndaj të 

akuzuarit të shqiptoj një dënim me të butë. 

Gjetjet e Gjykatës së Apelit të Kosovës 

Aktgjykimi i gjykatë së shkallës parë edhe pse nuk ankimohet për shkak të shkeljeve esenciale 

të dispozitave të procedurës penale, megjithatë Gjykata e Apelit të njëjtin e shqyrtoi sipas 

detyrës zyrtare edhe në këtë aspekt konform nenit 394 par.1 të KPPK-së, dhe gjeti se i njëjti 

nuk përmban shkelje esenciale të dispozitave të procedurës penale e as shkelje të tjera të cilat 

detyrimisht do të kushtëzonin prishjen e tij. 

Po ashtu, me ankesë nuk kontestohet as gjendja faktike të cilën e ka vërtetuar gjykata e shkallës 

së parë, prandaj as në këtë aspekt çështja nuk ka qenë objekt vlerësimi i kësaj Gjykate (në fakt 

as që ka mund të kontestohet aktgjykimi përkitazi me ketë bazë ankimore ngase i akuzuari ka 

pranuar fajësinë), kurse aktgjykimi u vlerësua vetëm në frymë të pretendimeve ankimore sa i 

përket vendimit për dënim. 

Duke shqyrtuar aktgjykimin e ankimuar përkitazi me vendimin mbi dënimin, Gjykata Apelit, 

konstaton se pretendimet ankimore të mbrojtjes se të akuzuarit për një dënim me të butë, nuk 

janë të bazuara.  

Gjykata e shkallës së parë me rastin e caktimit të dënimit mbështetur në rregullat e përgjithshme 

për matjen e dënimit mori në konsideratë: minimumin dhe maksimumin e dënimit të paraparë 

për veprën penale, qëllimin e dënimit, parimet e përcaktuara ne kapitullin III të KPPK-së, si dhe 

rrethanat lehtësuese dhe rënduese lidhur me veprën penale të caktuar ose me dënimin. 

 

Referuar nenit 69 par.1 të KPRK-së, gjykata mori në konsideratë minimumin dhe maksimumin 

e dënimit të paraparë për veprën penale, Blerja, Posedimi, shpërndarja dhe shitja e paautorizuar 

e narkotikeve, substancave psikotrope dhe analoge nga neni 267 par.1 të KPRK-së, (për te cilën 

vepër parashihet dënim me gjobë dhe me burgim prej dy (2) deri në tetë (8) vjet ) dhe për veprën 

penale, Posedim i paautorizuar i narkotikeve, substancave psikotrope ose analoge nga neni 269 



 Numri i lëndës: 2023:127300 
 Datë: 18.03.2024 
 Numri i dokumentit: 05463509 
 

5 (7)  

   
2
0
2
4
:0
5
6
7
9
2

 

par.2 te KPRK-së (për të cilën vepër parashihet dënim me gjobë ose me burgim deri në një (1) 

vit.”).  

 

Po ashtu gjykata, ka marr në konsideratë qëllimin e dënimit: Të parandalojë kryesin që në të 

ardhmen të mos kryejë vepra penale dhe të bëjë rehabilitimin e tij; 2) Të parandalojë personat 

e tjerë të mos kryejnë vepra penale; 3) Të bëjë kompensimin e viktimave ose të komunitetit për 

humbjet ose dëmet e shkaktuara nga vepra penale; dhe 4) Të shprehë gjykimin shoqëror për 

veprën penale, ngritjen e moralit dhe forcimin e detyrimit për respektimin e ligjit dhe në këtë 

rast, gjykata ka vlerësuar se dënimet e shqiptuara ndaj të akuzuarve A.E. dhe E.B. i përgjigjen 

realizimit të qëllimit, të paraparë me ketë dispozitë të KPK-së. Më rastin e analizimit dhe 

vlerësimi të gjitha rrethanave lehtësuese dhe rënduese kanë ardhur në shprehje veçanërisht 

parimi i ligjshmërisë, parimi i individualizimit të dënimit, parimi proporcionalitetit dhe parimi  i 

gjykimit të drejtë dhe në kohë të arsyeshme. 

 

Më rastin e vlerësimit dhe caktimit të dënimit të shqiptuar si në dispozitiv të aktgjykimit të 

ankimuar, gjykata shkallës së parë në pajtim me rregullat e përgjithshme për zbutjen dhe 

ashpërsimin e dënimit ka vlerësuar të gjitha rrethanat lehtësuese dhe rënduese, duke mos u 

kufizuar vetëm në rrethanat e parapara me nenin 70 të KPK-së. Si rrethanë lehtësuese konform 

nenit 70 par.3 të KPK-së, gjykata mori në konsideratë rrethanat personale dhe karakterin e te 

akuzuarit. Për të akuzuarin A.E. si rrethanë lehtësuese konform nenit 70 par.3 pika 3.10 të 

KPRK-së, Gjykata ka vlerësuar faktin se, i njëjti ka pranuar fajësinë për veprën penale. Po ashtu 

gjykata konform nenit 70 par.3 pika 3.11 të KPRK-së, ka marr në konsideratë edhe rrethanën se 

i akuzuari ka shprehur keqardhje në seancën e shqyrtimit fillestar të mbajtur me datë 05.12.2023 

nga e cila rezulton se është penduar. Gjithashtu me rastin e caktimit dhe individualizimin e 

dënimit, si rrethanë lehtësues Gjykata mori në konsideratë edhe faktin se i akuzuari vuan nga 

çrregullimi i sjelljes si pasojë e përdorimit te alkoolit dhe substancave të ndryshme psikoaktive, 

çrregullim i cili hynë në klasifikimin ndërkombëtar të sëmundjeve (ICD-10), i cili kodohet me 

F19.  Ndërsa rrethanë rënduese, Gjykata ka marr në konsideratë faktin se i njëjti edhe me parë 

ka qene i gjykuar me aktgjykim të plotfuqishëm, P.nr.4602/2019, të datës 17.05.2021. Sa i përket 

dënimit me gjobë në këtë rast për të akuzuarin gjykata përveç rrethanave të cekura, ka vlerësuar 

dhe ka marr parasysh edhe kushtet dhe mundësitë materiale për pagimin e gjobës, duke vlerësuar 

se dënimi me gjobë i shqiptuar për të akuzuarin është i përballueshëm për kushtet ekonomike të 

tij. Për të akuzuarin E.B. si rrethanë lehtësuese konform nenit 70 par.3 pika 3.10 të KPRK-së, 

Gjykata ka vlerësuar faktin se i njëjti ka pranuar fajësinë për veprën penale. Po ashtu, gjykata 

konform nenit 70 par.3 pika 3.11 të KPRK-së, ka marr në konsideratë edhe rrethanën se i 

akuzuari ka shprehur keqardhje në seancën e shqyrtimit fillestar të mbajtur me datë 05.12.2023 

nga e cila rezulton se është penduar. Po ashtu, gjykata ka marrë në konsiderate edhe faktin se i 

njëjti është student, andaj mbështetur në të gjitha rrethanat e lartpërmendura gjykata ka vlerësuar 

se dënimi i shqiptuar si në dispozitiv të aktgjykimit të ankimuar është dënim adekuat dhe efikas 

në ndërgjegjësimin për distancim në të ardhmën nga veprime të ngjashme inkriminuese. Ndërsa 

nga provat dhe shkresat në këtë dosje penale, me të cilat disponon kjo Gjykatë nuk rezulton 

ndonjë rrethanë rënduese. Sa i përket dënimit me gjobë në këtë rast për të akuzuarin gjykata 

përveç rrethanave të cekura, ka vlerësuar dhe ka marr parasysh edhe kushtet dhe mundësitë 

materiale për pagimin e gjobës, duke vlerësuar se dënimi me gjobë i shqiptuar për të akuzuarin 

është i përballueshëm për kushtet ekonomike të tij. Gjykata, vlerëson se një dënim i tillë i 

shqiptuar ndaj të akuzuarve në raport me shkallën e përgjegjësisë, rrezikshmërinë e veprës penale 

dhe rrethanat e tjera që janë cekur, është adekuat, dhe gjykata është plotësisht e bindur se do të 

arrihet qëllimi i dënimit në raport me të akuzuarit por edhe në raport me personat e tjerë, që të 

përmbahen nga sjelljet që cenojnë rendin dhe ligjin.  

 

Një vlerësim të tillë të rrethanave relevante për matjen e dënimit si të drejtë dhe të ligjshëm e 

pranon edhe kjo gjykatë dhe gjen se gjykata e shkallës së parë drejtë dhe në mënyrë të plotë ka 

vlerësuar rrethanat të cilat ndikojnë në caktimin e llojit dhe lartësisë së dënimit, ndërsa rrethanat 

e pretenduara lehtësuese në ankesën e mbrojtësit të akuzuarit A.E. sipas vlerësimit të kësaj 

Gjykate nuk janë të asaj natyre dhe nuk kanë ndikim që të akuzuarit t’i shqiptohet një dënim 

tjetër nga ai të cilin e ka shqiptuar gjykata e shkallës së parë apo që të akuzuarit t’i shqiptohet 

dënim më i butë siç pretendohet në ankesë, të gjitha këto rrethana sipas vlerësimit të kolegjit 

penal të kësaj gjykate japin bazë të mjaftueshme që arsyetojnë shqiptimin e dënimit nga gjykata 

e shkallës së parë si në dispozitiv të aktgjykimit të ankimuar 

 

Prandaj, kjo Gjykatë vlerëson se dënimet e shqiptuara ndaj të akuzuarve nga ana e Gjykatës së 

shkallës se parë janë në harmoni me intensitetin e rrezikshmërisë shoqërore të veprës së kryer 

penale dhe shkallën e përgjegjësisë penale të të akuzuarve si ekzekutor, dhe më intensitetin e 

rrezikimit apo pasojave të shkaktuara dhe se më to do të mund të parandalohen të akuzuarit nga 

kryerja e veprave penale në të ardhmën, si dhe do të parandalohen personat tjerë nga kryerja e 

veprave penale.  

Nga arsyet e sipër cekura e në bazë të nenit 401 të KPPK-së, është vendosur si në dispozitiv të 

këtij aktgjykimi. 

 

GJYKATA E APELIT E KOSOVËS – Departamenti për Krime të Rënda 

PAKR.nr.104/2024, datë 11.03.2024 

 

 

   Bashkëpunëtorja Profesionale            Kryetari i kolegjit 

____________________              _________________ 

  Fitore Batatina                            Vaton Durguti 

 

  Anëtarët e kolegjit: 

_________________ 

   A fërdita Bytyçi  

__________________ 

     Zyhdi Haziri 

 

 

 

 

 

 

 

 

 

 

 

 

 

 

 


